
ZAPISNIK 

O RADU 33. SJEDNICE GRADSKOG VIJEĆA GRADA SARAJEVA 

ODRŽANE  27.11.2019. GODINE U VIJEĆNICI 

 
Broj: 01-GV-02-1240/19 

Datum: 27.11.2019. godine 

 

Sjednica je počela sa radom u 10.00 sati. 

Sjednicom je predsjedavao  Dr. Igor Gavrić, predsjedavajući Gradskog vijeća.    

Prisutni su bili sljedeći gradski vijećnici : 

1. Prof. dr. Velija Katica  

2. Mr. Hazim Bahtanović 

3. Mr. Vedad Deljković 

4. Edina Gabela 

5. Adnan Gušo 

6. Reuf Hafizović 

7. Mr. Srđan Simonović 

8. Dr. Igor Gavrić 

9. Mr. Tea Mušić 

10. Sanela Holjan 

11. Bajro Biber 

12. Srđan Srdić 

13. Adnan Talić 

14. Mr. Sead Srna 

15. Alma Jašarević 

16. Dado Stojnić 

17. Snežana Omukić 

18. Nuko Grebović 

19. Miro Lazović 

20. Toni Vukadin 

21. Mr. Miroslav Živanović 

22. Barbara Peleš Stroil 

23. Samir Fazlić 

24. Vedran Grebo 

25. Uk Nihad 
 

Odsutni: Almedin Miladin (najavljen izostanak), Lana Velić (najavljen izostanak)   
 

Pored gradskih vijećnika, sjednici su prisustvovali: 

1.  Mr. Abdulah Skaka, gradonačelnik 

2. Ivica Šarić, zamjenik Gradonačelnika 

3. Milan Trivić, zamjenik Gradonačelnika 

4. Safet Krajišnik, sekretar Gradskog vijeća 

5. Maja Hadžihalilović, rukovodilac Stručne službe gradonačelnika Grada Sarajeva 

6. Sanjin Smajlović, pravobranilac Grada Sarajeva 

7. Mila Eminović, pomoćnik Gradonačelnika za evropske integracije i EU fondove 

8. Dragana Solaković, pomoćnik Gradonačelnika za lokalnu samoupravu i razvoj grada 

9. Merima Arifhodžić, ispred Gradske službe za urbano planiranje, investicije, stambene i komunalne 

poslove 

10. Tarik Zečić, ispred Gradske službe za urbano planiranje, investicije, stambene i komunalne poslove 

11. Asja Kahvedžić, ispred Gradske službe finansija 

12. Članovi Komisije za Statut i akte koji nisu gradski vijećnici (prema evidenciji u Gradskoj službi za 

Gradsko vijeće) 

13. Prim. dr. Zlatko Čardaklija, federalni koordinator za HIV/AIDS  

14. Aida Kurtović, Udruženje „Partnerstvo za zdravlje“  

15. Damir Laličić,  Udruženje „Partnerstvo za zdravlje“ 

16. Boriša Mraović, Udruženje za kulturu i umjetnost „Crvena“, Sarajevo 

 

***** 

Sjednica je započela intoniranjem himne. 

***** 

 

Predsjedavajući Gradskog vijeća Igor Gavrić je otvorio 33. sjednicu Gradskog vijeća Grada 

Sarajeva, uz konstataciju da sjednici prisustvuju 24 vijećnika, te da su gradski vijećnici Lana Velić i 

Almedin Miladin najavili odsustvo, a kašnjenje gradski vijećnik Bajro Biber. Pozdravio je goste, koji 

prisustvuju sjednici, i koji će se obratiti prilikom razmatranja tačke dnevnog reda: „Prijedlog Odluke o 

davanju saglasnosti na Parišku deklaraciju o okončanju epidemije AIDS-a.“ 

 

***** 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno,  izjasnivši se sa 20 glasova „za“, bez glasova „protiv“ i bez „suzdržanih“ glasova 

prisutnih gradskih vijećnika (pet gradskih vijećnika se nije izjasnilo) usvojilo je Zapisnik o radu 

Tematske sjednice Gradskog vijeća Grada Sarajeva održane 23.10.2019. godine.  

 

***** 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno,  izjasnivši se sa 24 glasa „za“, bez glasova „protiv“ i bez „suzdržanih“ glasova 

prisutnih gradskih vijećnika usvojilo je Zapisnik o radu 32. sjednice Gradskog vijeća Grada Sarajeva 

održane 30.10.2019. godine.  

 

***** 

Predsjedavajući Gradskog vijeća Igor Gavrić je podsjetio gradske vijećnike da su, uz predloženi 

dnevni red sjednice, dostavljeni materijali sa izvještajima radnih tijela, koja su održana u pripremi 33. 

sjednice Gradskog vijeća Grada Sarajeva, kao i saglasnosti zamjenika Gradonačelnika.  

Također, je podsjetio da je, kao informativni materijal, dostavljen Izvještaj o izvršenju Budžeta za 

period 01.01. do 30.09. tekuće godine. 

 

***** 

Zatim je najavio određivanje o aktima koji su predloženi za razmatranje u formi prijedloga po 

skraćenom postupku, po proceduri koja zahtjeva izjašnjavanje Gradskog vijeća Grada Sarajeva o 

prethodnom pitanju, i to: 

- Prijedlog Odluke o ustupanju korištenja prostora u upravnoj zgradi DPO-a na Parlament 

Federacije Bosne i Hercegovine,  

- Prijedlog Odluke o Ključu Grada Sarajeva, Svečanoj lenti i Ordenu Grada Sarajeva, i 

- Prijedlog Odluke o davanju saglasnosti na Parišku deklaraciju o okončanju epidemije AIDS-a  

 

Predsjedavajući Gradskog vijeća Igor Gavrić je predložio, a gradski vijećnici prihvatili prijedlog da 

se o navedenim prijedlozima odluka vodi jedinstvena rasprava, a odlučuje pojedinačno. 

 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, većinom glasova, izjasnivši se sa 23 glasa „za“, jednim glasom „protiv“ i bez „suzdržanih“ 

glasova prisutnih gradskih vijećnika (jedan gradski vijećnik se nije izjasnio) usvojilo je prijedlog da se 

Odluka o ustupanju korištenja prostora u upravnoj zgradi DPO-a na Parlament Federacije Bosne i 

Hercegovine, razmatra u formi prijedloga po skraćenom postupku. 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno, izjasnivši se sa 24 glasa „za“, bez glasova „protiv“ i bez „suzdržanih“ glasova 

prisutnih gradskih vijećnika (jedan gradski vijećnik se nije izjasnio) usvojilo je prijedlog da se Odluka o 

Ključu Grada Sarajeva, Svečanoj lenti i Ordenu Grada Sarajeva razmatra u formi prijedloga po 

skraćenom postupku. 
 

 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, većinom glasova, izjasnivši se sa 23 glasa „za“, jednim glasom „protiv“ i bez „suzdržanih“ 

glasova prisutnih gradskih vijećnika (jedan gradski vijećnik se nije izjasnio) usvojilo je prijedlog da se 

Odluka o davanju saglasnosti na Parišku deklaraciju o okončanju epidemije AIDS-a razmatra u formi 

prijedloga po skraćenom postupku. 

 

****** 

Nakon što je Predsjedavajući Gradskog vijeća Igor Gavrić predložio dnevni red, gradski vijećnik 

Nihad Uk je predložio da se tačka 4. dnevnog reda: „Prijedlog Programa podizanja spomenika od 

značaja za Grad Sarajevo za 2020. godinu“ razmatra kao tačka 6., a tačka  6. dnevnog reda „Nacrt 

Odluke o podizanju Spomen-obilježja „HVO Sarajevo“ razmatra kao tačka 4.   

 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, većinom glasova, izjasnivši se sa 23 glasa „za“, jednim glasom „protiv“ i bez „suzdržanih“ 

glasova prisutnih gradskih vijećnika (jedan gradski vijećnik se nije izjasnio) usvojilo je prijedlog 

gradskog vijećnika Uk Nihada. 

 

***** 

 

Predsjedavajući Gradskog vijeća Igor Gavrić upoznao je gradske vijećnike da je održana sjednica 

Kolegija Gradskog vijeća, pred početak sjednice Gradskog vijeća Grada Sarajeva. Na sjednici Kolegija 

donesen je Zaključak u povodu pisma gosp. Kerš Nermina, u vezi Prijedloga Odluke o ustupanju 

korištenja prostora u upravnoj zgradi DPO-a na Parlament Federacije Bosne i Hercegovine. 

 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno, izjasnivši se sa 23 glasa „za“, bez glasova „protiv“ i bez „suzdržanih“ glasova 

prisutnih gradskih vijećnika (dva gradska vijećnika se nisu izjasnila) usvojilo je dnevni red 33. 

sjednice Gradskog vijeća Grada Sarajeva: 

1. Prijedlog Odluke o spomenicima od značaja za Grad Sarajevo 

2. Prijedlog Odluke o ustupanju korištenja prostora u upravnoj zgradi DPO-a na Parlament Federacije 

Bosne i Hercegovine 

3. Prijedlog Odluke o Ključu Grada Sarajeva, Svečanoj lenti i Ordenu Grada Sarajeva 

4. Nacrt Odluke o podizanju Spomen-obilježja „HVO Sarajevo“ 

5. Prijedlog Odluke o davanju saglasnosti na Parišku deklaraciju o okončanju epidemije AIDS-a  

6. Prijedlog Programa podizanja spomenika od značaja za Grad Sarajevo za 2020. godinu  

7. Vijećnička pitanja i inicijative 

 

 

***** 

Ad 1) 

Prijedlog Odluke o spomenicima od značaja za Grad Sarajevo 

 

U uvodnim napomenama Predsjedavajući Gradskog vijeća Igor Gavrić podsjetio je gradske vijećnike 

da je predlagač akta Gradonačelnik, da je materijal razmatrala Komisija za spomenike i Komisija za 

Statut i akte i da su  mišljenja radnih tijela dostupna gradskim vijećnicima. 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno, izjasnivši se sa 25 glasova „za“, baz glasova „protiv“ i bez „suzdržanih“ 

glasova prisutnih gradskih vijećnika usvojilo je Odluku o spomenicima od značaja za Grad 

Sarajevo. 

 

Ad 2) 

Prijedlog Odluke o ustupanju korištenja prostora u upravnoj zgradi DPO-a na Parlament 

Federacije Bosne i Hercegovine 

 

U uvodnim napomenama Predsjedavajući Gradskog vijeća Igor Gavrić podsjetio je gradske vijećnike 

da je predlagač akta Gradonačelnik, da je materijal razmatrala Administrativna komisija i  Komisija za 

Statut i akte i da su mišljenja radnih tijela dostupna gradskim vijećnicima. 

Također, ponovio je da je gradskim vijećnicima dostavljeno pismo gosp. Kerš Nermina, u vezi sa  

Prijedlogom Odluke o ustupanju korištenja prostora u upravnoj zgradi DPO-a na Parlament Federacije 

Bosne i Hercegovine, kao i zaključak Kolegija Gradskog vijeća, donesen na sjednici održanoj pred 

početak sjednice Gradskog vijeća Grada Sarajeva. 

 

Uvodno izlaganje je podnio pravobranilac Grada Sarajeva Sanjin Smajlović. 

 

Uslijedila je rasprava u kojoj su učestvovali gradski vijećnici Nihad Uk, Toni Vukadin, Adnan Talić, 

Miroslav Živanović, Samir Fazlić, Velija Katica, Nuko Grebović, Miro Lazović, Snežana Omukić i 

gradonačelnik Grada Sarajeva Abdulah Skaka, a odgovore i dodatna pojašnjenja dao je 

pravobranilac Grada Sarajeva Sanjin Smajlović.  

 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, 

većinom glasova, izjasnivši se sa 18 glasova „za“, jednim glasom „protiv“ i tri „suzdržana“ glasa 

prisutnih gradskih vijećnika (tri gradska vijećnika se nisu izjasnila)  usvojilo je Odluku o ustupanju 

korištenja prostora u upravnoj zgradi DPO-a na Parlament Federacije Bosne i Hercegovine. 

 

**** 

Uslijedila je pauza u trajanju od petnaest minuta.  

***** 

 

Ad 3) 

Prijedlog Odluke o Ključu Grada Sarajeva, Svečanoj lenti i Ordenu Grada Sarajeva. 

 

U uvodnim napomenama Predsjedavajući Gradskog vijeća Igor Gavrić podsjetio je gradske vijećnike 

da je predlagač akta Administrativna komisija, da je materijal razmatrala Komisija za Statut i akte, te  da 

je mišljenje radnog tijela dostupno gradskim vijećnicima. 

 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno, izjasnivši se sa 18 glasova „za“, bez glasova „protiv“ i bez „suzdržanih“ 

glasova prisutnih gradskih vijećnika (šest gradskih vijećnika se nije izjasnilo) usvojilo je Odluku o 

Ključu Grada Sarajeva, Svečanoj lenti i Ordenu Grada Sarajeva. 

 

***** 

Ad 4)  

Nacrt Odluke o podizanju Spomen-obilježja „HVO Sarajevo“ 

 

U uvodnim napomenama Predsjedavajući Gradskog vijeća Igor Gavrić podsjetio je gradske vijećnike 

da je predlagač akta Komisija za spomenike, da je materijal razmatrala Komisija za Statut i akte, te da je 

mišljenje radnog tijela dostupno gradskim vijećnicima.  

Predsjedavjući Gradskog vijeća Igor Gavrić je istako da je Komisija za spomenike utvrdila Nacrt 

Odluke o podizanju Spomen-obilježja „HVO Sarajevo“ i uputila ga Gradskom vijeću Grada Sarajeva na 

razmatranje, te predložila Gradskom vijeću zaključak kojim bi se utvrđeni Nacrt Odluke uputio u javnu 

raspravu kako je predložen, u trajanju od 30 dana, te da Komisija za spomenike, a imajući u vidu da je 

smisao podizanja Spomen-obilježja „HVO Sarajevo“ odavanje počasti poginulim, ostaje pri stavu 

donesenom prilikom razmatranja Inicijative za podizanje ovog Spomen-obilježja na svojoj sjednici od 

20.09.2017. godine, a koji se odnosi na Idejno rješenje Spomen-obilježja, odnosno na tekst koji se nalazi 

na spomen ploči, a na sljedeći način: da tekst započinje sa činjenicama o braniteljima (broju poginulih, 

odnosno početkom trećeg pasusa, a da prvi pasus predloženog teksta postaje drugi, a drugi pasus 

predloženog teksta postaje treći).  

 

Uslijedila je rasprava u kojoj su učestvovali gradski vijećnici Toni Vukadin, Nuko Grebović i Samir 

Fazlić. 

 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva,  

jednoglasno, izjasnivši se sa 21 glasom „za“, bez glasova „protiv“ i bez „suzdržanih“ glasova prisutnih 

gradskih vijećnika (tri gradska vijećnika se nisu izjasnila) usvojilo je Zaključak kojim se Nacrt 

Odluke o podizanju Spomen-obilježja „HVO Sarajevo“ upućuje u javnu raspravu, kako slijedi:   

1. Gradsko vijeće Grada Sarajeva je razmotrilo Nacrt Odluke o podizanju Spomen-obilježja „HVO 

Sarajevo“ koji je u prilogu ovog zaključka, i upućuje ga u javnu raspravu u trajanju od 30 dana.  

2.  Subjekti u javnoj raspravi su klubovi gradskih vijećnika, Općina Novo Sarajevo, Zavod za 

planiranje razvoja Kantona Sarajevo i drugi subjekti koji iskažu interes.  

3. Ovaj zaključak, čiji sastavni dio je utvrđeni Nacrt Odluke o podizanju Spomen-obilježja „HVO 

Sarajevo“, tokom trajanja javne rasprave, biti će javno dostupan na službenoj internetskoj 

stranici Grada Sarajeva, putem poveznice istaknute na naslovnoj stranici pod naslovom “Poziv 

za javnu raspravu o podizanju Spomen-obilježja „HVO Sarajevo“.  

4. Primjedbe, prijedlozi i sugestije iznesene na sjednici Gradskog vijeća Grada Sarajeva, tretirat će 

se kao prilog javnoj raspravi.  

5. Zadužuje se Gradonačelnik da putem nadležne službe, provede javnu raspravu, te pripremi tekst 

Izvještaja o provedenoj javnoj raspravi i tekst Prijedloga Odluke o podizanju Spomen-obilježja 

„HVO Sarajevo“ i dostavi ga Komisiji za spomenike na utvrđivanje i predlaganje Gradskom 

vijeću.  

 

***** 

 

Ad 5)  

Prijedlog Odluke o davanju saglasnosti na Parišku deklaraciju o okončanju epidemije AIDS-a  

 

U uvodnim napomenama Predsjedavajući Gradskog vijeća Igor Gavrić podsjetio je gradske vijećnike 

da je predlagač akta Gradonačelnik, da je materijal razmatrala Komisija za međunarodnu suradnju  i 

Komisija za Statut i akte i da su izvještaji radnih tijela dostupni gradskim vijećnicima. 

 

Uvodno izlaganje podnio je Federalni koordinator za HIV/AIDS prim. dr. Zlatko Čardaklija. 

 

U raspravi, koja je uslijedila, učestvovali su gradski vijećnici Toni Vukadin, Nuko Grebović i Samir 

Fazlić, a dodatna pojašnjenja i odgovore na postavljena pitanja dao je Predsjedavajući Gradskog 

vijeća Igor Gavrić. 

 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva,  

većinom glasova, izjasnivši se sa 20 glasova „za“, bez glasova „protiv“ i  jednim „suzdržanim“ glasom 

prisutnih gradskih vijećnika (dva gradska vijećnika se nisu izjasnila) usvojio je Odluku o davanju 

saglasnosti na Parišku deklaraciju o okončanju epidemije AIDS-a. 

 

 

Ad 6) 

Prijedlog Programa podizanja spomenika od značaja za Grad Sarajevo za 2020. godinu  

 

U uvodnim napomenama Predsjedavajući Gradskog vijeća Igor Gavrić podsjetio je gradske vijećnike 

da je predlagač akta Gradonačelnik, da je materijal razmatrala Komisija za spomenike i Komisija za 

Statut i akte i da su mišljenja radnih tijela dostupna gradskim vijećnicima. 

 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno, izjasnivši se sa 22 glasa „za“, bez glasova „protiv“ i bez „suzdržanih“ glasova 

prisutnih gradskih vijećnika (jedan gradski vijećnik se nije izjasnio) usvojilo je Program podizanja 

spomenika od značaja za Grad Sarajevo za 2020. godinu. 

 

 

***** 

Ad 7) 

Vijećnička pitanja i inicijative 

 

1. Gradski vijećnik Toni Vukadin uputio je inicijativu da se iz sredstava Tekuće rezerve ili sa 

neke druge stavke izdvoji 25.000,00 KM, u najkraćem mogućem roku, za pomoć povratniku 

Jasmiru Beganoviću iz Srebrenice, ocu troje djece, koji je u požaru izgubio imovinu. 

 

U raspravi, koja je uslijedila, učestvovao je gradonačelnik Grada Sarajeva Abdulah Skaka, 

predsjedavajući Gradskog vijeća Igor Gavrić i gradski vijećnik Toni Vukadin. 
 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva,  

jednoglasno, izjasnivši se 21 glasom „za“, bez glasova „protiv“ i bez „suzdržanih“ glasova prisutnih 

gradskih vijećnika (jedan gradski vijećnik se nije izjasnio) podržalo je inicijativu gradskog 

vijećnika Toni Vukadina, te je ona postala inicijativom Gradskog vijeća. 

 

2. Komisija za jednakopravnost spolova uputila je inicijativu da se u prvoj polovini 2020. 

godine održi tematska sjednica na temu „Rodna ravnopravnost u organima i tijelima Grada 

Sarajeva“. 

 

Gradsko vijeće Grada Sarajeva je upoznato sa inicijativom, te je ista upućena Kolegiju Gradskog vijeća 

Grada Sarajeva na razmatranje.  

 

3. Odbor za lokalni biznis i turizam uputio je inicijativu da se u prvom kvartalu 2020. godine 

održi tematska sjednica na temu turizma u gradu Sarajevu, gdje bi predlagač Informacije o 

stanju turizma u gradu Sarajevu, koja bi se razmatrala na tematskoj sjednici, bio Odbor za 

lokalni biznis i turizam. 

Gradsko vijeće Grada Sarajeva je upoznato sa inicijativom, te je ista upućena Kolegiju Gradskog vijeća 

Grada Sarajeva na razmatranje.  

 

4. Odbor za informatiku i telematiku uputio je inicijativu kako slijedi. 

„Odbor za informatiku i telematiku predlaže Gradskom vijeću Grada Sarajeva da zaduži 

Gradonačelnika da se izvrši nabavka i postavljanje senzora (Iot tehnologija) za mjerenje nivoa 

vode u koritima u cilju spriječavanja i pravovremenog reagovanja na poplave na prostoru i u 

nadležnosti grada Sarajeva, te da se u Budžetu Grada Sarajeva planiraju sredstva za realizaciju 

ovog projekta, uz obrazloženje da u postojećem koritu rijeka nema senzora koji mogu 

evidentirati visinu vode već da se na pojedinim mjestima mjerenje vrši po starim metodama uz 

pomoć drvenih greda sa numeracijom visine, gdje se očitavanja vrše isključivo dolaskom na tu 

lokaciju. Postavljanjem senzora moglo bi se pratiti kretanje riječnog toka te uraditi adekvatna 

predikcija o mogućem porastu nivoa vode u riječnim koritima kako bi se na adekvatne načine 

moglo pravovremeno djelovati i spriječiti veća šteta koja može biti prouzrokovana 

plavljenjem.Uz pomoć ovih senzora moglo bi se preciznije vršiti i regulacija podizanja i 

spuštanja brane na rijeci Miljacki a svi prikupljeni podaci mogu se dati na korištenje 

Federalnoj geodetskoj upravi kao metapodatak za buduća istraživanja.“ 

 

Gradsko vijeće Grada Sarajeva je upoznato sa inicijativom, te se ista proslijeđuje Gradonačelniku na 

dalje postupanje.  

 

5. Gradski vijećnik Miro Lazović uputio je inicijativu, u ime Košarkaškog kluba „MV-basket-

2000“ Sarajevo, da Gradska uprava pomogne, u skladu sa svojim finansijskim mogućnostima, 

finansiranje Košarkaške lige osnovnih škola grada Sarajeva. 

Kao prilog upućenoj inicijativi, gradski vijećnik Miro Lazović je dostavio i Projekat 

Košarkaškog kluba „MV-basket-2000“ Sarajevo. 

 

6. Gradski vijećnik Toni Vukadin uputio je inicijativu, da se izradi Registar zaposlenih u JP 

„Olimpijski bazen Otoka“ d.o.o. Sarajevo i JP „Sarajevo“ d.o.o. Sarajevo i organa uprave 

Grada Sarajeva i postavi na stranicu Grada, te zatražio da se o podnesenoj inicijativi Gradsko 

vijeće Grada Sarajeva izjasni naredni put. 

 

Predsjedavajući Gradskog vijeća Igor Gavrić je konstatovao da će se o upućenoj inicijativi  

Gradsko vijeće izjasniti na narednoj sjednici. 

 

7. Gradski vijećnik Nihad Uk uputio je inicijativu da se izradi Elaborat o postavljanju 

reklamnih površina, bilborda, city lightova, velikih ekrana, uz obrazloženje da smo svjedoci da 

u gradu Sarajevu svakodnevno niču neke reklamne površine koje su često i na objektima 

kulturne baštine Bosne i Hercegovine značajne za grad Sarajevo, te zaklanjaju poglede na te 

objekte. 

U cilju očuvanja digniteta Grada Sarajevo, trebalo bi izraditi određeni elaborat koji će biti 

obavezujući za sve gradske opštine, prilikom izdavanja saglasnosti za postavljanje tih 

reklamnih površina. 

 

8. Gradski vijećnik Nuko Grebović postavio je pitanje zašto se Gradsko vijeće Grada Sarajeva 

nije izjasnilo o podnesenoj vijećničkoj inicijativi, koja se odnosila na Sportsko društvo „Iskra“ 

iz Sarajeva, a za koju je na prošloj sjednici zatražio izjašnjenje. 

Sekretar Gradskog vijeća Safet Krajišnik je upoznao gradske vijećnike da je gradski 

vijećnik Nuko Grebović, na 32. sjednici Gradskog vijeća Grada Sarajeva održanoj 30.10.2019. 

godine, podnio vijećničku inicijativu za koju nije tražio podršku Gradskog vijeća, te je 

inicijativa, kao inicijativa gradskog vijećnika, proslijeđena Gradonačelniku. 

 

9. Gradski vijećnik Vedad Deljković ponovio je vijećničko pitanje, koje je uputio na 31. 

sjednici Gradskog vijeća Grada Sarajeva, održanoj 25.09.2019. godine, a koje je glasilo: 

               „Kada je planirano da se Regulacioni plan „Halilovići I“ razmatra na sjednici Gradskog  

                 vijeća?“ 

 

10. Gradski vijećnik Vedad Deljković ponovio je vijećničko pitanje, koje je uputio na 31. 

sjednici Gradskog vijeća Grada Sarajeva, održanoj 25.09.2019. godine, a koje je glasilo: 

„Koliko sredstavu su izdvojili Kanton Sarajevo i Turistička zajednica Kantona Sarajevo u 

prethodne dvije godine za organizaciju dočeka Nove godine?“ 

 

**** 

 

Predsjedavajući Gradskog vijeća Grada Sarajeva Igor Gavrić je zaključio rad 33. sjednice 

Gradskog vijeća Grada Sarajeva i najavio održavanje 34. sjednice Gradskog vijeća u srijedu 18.12.2019. 

godine, a sjednicu Kolegija Gradskog vijeća Grada Sarajeva u ponedjeljak 02.12.2019. godine u 14,00h. 

 

Sjednica Gradskog vijeća Grada Sarajeva završena je u 12 sati i 56 minuta.  

 

     Sastavni dio ovog zapisnika je izvornik i tonski snimak o radu Gradskog vijeća Grada Sarajeva koji  

     se čuvaju u Gradskoj službi za Gradsko vijeće.                         

 

 

 

SEKRETAR GRADSKOG VIJEĆA  

Safet Krajišnik, s.r.  

 

PREDSJEDAVAJUĆI GRADSKOG VIJEĆA  

Dr. Igor Gavrić, s.r.  
 

 

 

 

 
 


